
Crna ptica
Canada, 2012, Colour, 103 min.
Režija: Jason Buxton
Uloge: Connor Jessup, Alexia Fast, Michael Buie

BLACKBIRD je film o problematičnom tinejdžeru Seanu Randallu koji je lažno optužen da je u školi planirao 
izvesti masakr sličan onom počinjenom u školi Columbine. Sve počinje kada Sean i popularna djevojka Deanna 
Roy uspostavljaju neuobičajeno prijateljstvo. Deannin momak se osjeća jako ugrožen vezom između nje i 
Seana, što rezultira žestokim konfliktom. U nadi da će se na taj način zaštititi, Sean na internetu objavljuje 
prijetnju smrću i ubrzo zatim biva uhapšen. Može se spasiti jedino ako Deanni i ostatku zajednice dokaže svoju 
nevinost i tako se riješi stečene loše reputacije. 

Ti i ja zauvijek
Denmark, 2012, Colour, 82 min.
Režija: Kaspar Munk
Scenarij: Kaspar Munk, Jannik Tai Mosholt
Uloge: Julie Andersen, Frederikke Dahl Hansen

Laura i Kristina oduvijek su bile najbolje prijateljice. Jednoga dana upoznaju tajanstvenu i 
fascinantnu Mariju, i njihovo prijateljstvo biva dovedeno u iskušenje. U Laurinim očima, 
poznanstvo s Marijom mijenja svijet za koji je mislila da ga odlično poznaje. Priča o prijateljima i 
neprijateljima, ranjivosti i neobuzdanosti, ljubavi i seksu. 

15 godina + jedan dan  
Spain, 2013, Colour, 96 min.
Režija: Gracia Querejeta
Scenarij: Gracia Querejeta, Antonio Mercero Santos
Uloge: Tito Valverde, Maribel Verdú, Aaron Piper

Film je priča o odnosu između problematičnog tinejdžera Jona i njegovog djeda Maxa, penzionisanog 
vojnog lica koji živi u jednom od sela smještenih duž Costa de la Luz u Andaluziji. Nakon što je Jon 
izbačen iz škole, majka odluči poslati ga Maxu u nadi da će mu djed održati životnu lekciju. Međutim, 
to neće biti tako lako. I unuk i djed će biti prisiljeni da se suoče s vlastitim strahovima i ograničenjima. 

Plesni okršaj “Film”
Switzerland, 2011, Colour, 113 min
Režija: Andrew Veluz Resurreccion
Scenarij: Andrew Veluz Resurreccion
Uloge: Sabrina Götti, Andre Silva, Nadja Wildi

To je trenutak o kojem svi sanjaju. Sara je taj trenutak iskusila na plesnom takmičenju DanceOff. Pametna 
i simpatična Sara je sa svoje dvije sestre rasla u porodici u kojoj su naučene da u životu nema ničeg 
bitnijeg od putovanja i dobrog obrazovanja. Ipak, u dubini svoje duše, Sara je uvijek voljela ples, a njena 
velika strast je ulični ples. Sara jedne večeri u noćnom klubu upoznaje Nica de Marca, vođu plesne grupe 
ID8. Njeni prioriteti se ubrzo mijenjaju, te u svijetu plesa nalazi nove prijatelje i nove vrijednosti. 

Auschwitz u mojim mislima
Israel, Poland, United Kingdom, 2012, Colour, 16 min.
Režija: Assaf Machnes
Scenarij: Assaf Machnes
Uloge: Yoav Rottman, Inbal Erez, Myrav Osofsky 

Mladi Izraelac Roy, u okviru školske ekskurzije, obilazi koncentracione logore i spomenike u Poljskoj. Ali 
sjećanje na Holokaust za njega nije jedini cilj putovanja. Royu se sviđa djevojka iz razreda, Vered. Priča o 
njegovim pokušajima da osvoji Veredinu naklonost neprekidno prelazi iz tragičnog u zabavno, i obrnuto, u 
rascjepu između opsjednutosti prošloću društva u kojem živi i opsjednutošću seksom njegovih prijatelja. 

Dobra noć  
United Kingdom, 2012, Colour, 24 min.
Režija: Muriel d’Ansembourg
Scenarij: Muriel d’Ansembourg
Uloge: Anna Hogarth, Rosie Day, Jay Taylor

GOOD NIGHT je intiman portret dviju tinejdžerki čija probuđena seksualnost, tokom jednog tajnog noćnog 
izlaska, počinje ugrožavati njihovu dječiju naivnost. Dok muškarcima koje susreću šalju pomiješane signale, 
granica između naivne igre i opasnog zavođenja počinje da blijedi. 

Ručak
Sweden, 2013, Colour, 13 min.
Režija: Sanna Lenken
Scenarij: Sanna Lenken 
Uloge: Elina Sandberg, Julia Sporre, Hanna Frelin

Petnaestogodišnja Klara i još četiri dječaka i djevojčice istih godina ručaju pod nadzorom medicinskih 
sestara u centru za liječenje prehrambenih poremećaja. Imaju samo 30 minuta da završe sa jelom. 

Na plaži
Switzerland, 2012, Colour, 15 min.
Režija: Marie-Elsa Sgualdo
Scenarij: Marie-Elsa Sgualdo
Uloge: Joelle Nussbaum, Alessio Balossi

Emancipacija petnaestogodišnje Sare tokom ljetnjeg odmora. 

Žene kitovi
Sweden, 2013, Colour, 9 min.
Režija: Ewa Einhorn, Jeuno Je Kim
Scenarij: Andreas Jakobsson, Ewa Einhorn, Jeuno Je Kim
Uloge: Anna Blomberg, Inga Cristina Campos

SchlopSchlop i KK dvije su iritantne žene koje rade pri Odjelu za razvoj u Krabstadtu, gradiću smještenom u 
nedefinisanom dijelu Arktika, u koji sve nordijske zemlje šalju svoje nepoželjne građane. Jednog dana, 
čudna stvorenja nasuču se na obale Karbstadta, a SchlopSchlop i KK dobivaju zadatak da riješe problem.

FILMSKA TEEN RADIONICA SA KENANOM MUSIĆEM
Autori pet TeenAction filmova će učiti o predprodukciji, produkciji i postprodukciji dugometražnog 
niskobudžetnog filma. Imat će zadatak napisati scenarij, snimiti i montirati kratkometražni film, koji će se 
prikazati 24. augusta. Pogledajte prve filmske korake nadolazeće generacije!

PLESNA  RADIONICA
Direktno sa platna TeenArene stižu nam plesači filma Dance Off. Andre Silva, Sabrina Götti, Nadja Wildi i 
Perry Sidi će u saradnji sa bosansko-hercegovačkom ekipom Fresh Generation održati plesnu radionicu. Bilo 
da ste plesači ili vas ples samo interesuje, pridružite nam se u KUD-u Lola, u subotu 24.08. u 11.00 sati! 

TeenAction KRATKi FILMOVi
U okviru programa TeenArene, prikazat će se sljedeći TeenAction naslovi:
19.08. THE NEVERMADE BROWN CONSPIRACY / Amina Avdić
20.08. A BEAUTIFUL DAY / Mirza Komić
21.08. THE TASK / Malik Kurt i Almin Vranac
22.08. ISTINA / Mario Ilić
23.08. JESSIE / Zerina Turković
Svih pet filmova će biti prikazano u sklopu programa Operacija Kino/Punk Cinema širom Bosne i 
Hercegovne, a autor najboljeg filma će biti nagrađen mobitelom Sony Xperia E, posljednji dan Festivala.

TEENACTION MEETS PUNK CINEMA
predavanja učesnika filmsko-obrazovnog programa Operacija Kino učesnicima Punk Cineme i 
TeenActiona predavanje najmlađeg bh. redatelja Kenana Musića učesnicima Punk Cineme i TeenActiona

>

19-24. august u 19:00 / 
Multipleks Cinema City


